
DEKLARASYON GOUVÈNÈ ANDREW M. CUOMO OSIJÈ LWA POU REVANN TIKÈ 
 
 
“Rapò resan, ki gen ladan rezilta ki soti nan Biwo Avokal Jeneral la, dokimante yon seri 
lavant tikè delwayal ak ilegal kap twonpe konsomatè Eta New York yo epi fè yo peye pri 
ki depase valè pou tikè yo pou konsè ansanm avèk lòt aktivite. Sa gen ladan pou kenbe 
yon gwo pati nan estòk tikè yo nan lavant prensipal, ak itilizasyon lojisyèl òdinatè 
spesyalize kap pèmèt spekilatè tikè yo achte yon gwo kantite tikè, apresa yo revann yo 
pou gwo pwofi.  
  
Mwen te desi paske pwoblèm sa yo pat rezoud nan lwa (S7181/ A9773), ke Asanble ak 
Sena te pase. Toutfwa, veto lwa sa ta koze yon deranjman enpòtan nan mache a, 
enkonvenyan pou konsomatè yo, e li te ka posibleman lakoz pèt travay. Pou rezon sa 
yo, mwen te oblije siywen pwojè lwa.  
 
Nou dwe pran aksyon klè pou enfòme konsomatè yo komsadwa sou disponibilite tikè, 
epi pwoteje yo kont entwizyon teknoloji ilegal ke spekilatè malonèt yo itilize pou pwofi.  
 
Mwen pral fòme yon gwoup travay kap reprezante entèvenan yo, enkli defansè, 
regilatè, ak reprezantan ki soti nan endistri a, pou etidye epi fè rekòmandasyon ki pral 
aji anvan pwochen lwa ekspire nan dat 30 Jen 2017.  
 
Si refòm sa yo pa la, mwen pap siyen lwa menm jan konsa ane pwochen.” 

